
Һәрбер бәйрәмнең үз матурлыгы, үз мәгънәсе, үз йөзе бар. 23 февраль ир-егетләрне олылау көне батырлык һәм матурлык бәйрәме.

Хатын-кызларыбыз тормышның йөрәге булса, ә ир-егетләребез аның имән терәге. Шуңа күрә хатын-кызлар, сезгә әйтәбез, кияүкәйләребез тыңлагыз. Сезгә бер нәсихәт хаты укып китим әле.
Кызларыбыз, шикәр-тозларыбыз,

Иркәйләрегезне сез хаклагыз, 

Өрелмәгән җиргә утыртмагыз

Гөнаһлары булса, аклагыз.

Татлы ризык булсын кияүләргә,

Капмасагыз, үзегез капмагыз.

Кияү яннарына тавык сыман

Кояш баемастан ятмагыз.

Иркәйләрегез көйсезләнсә – нитсә, 

Көйләгез дә үзен чөйләгез.

Ирләрнең күңеле китек була 

Ни теләсә, шуны сөйләгез.
Телдән татлы җирдә дару юктыр,

Татлы сүзләр табып назлагыз.

Беләсез ич хатын-кыз назыннан

Ир-ат эри, була балавыз.

Арагызга көндәш елап керсә

Белмәмешкә сабышып карагыз

Арба дулап ат булмасы мәгълүм

Хатын – муен, ир – баш, аңлагыз!

Ирләрегезнең кадерен белегез

Кызып китеп савыт ватмагыз...

Салып кайтса, якын да ятмагыз, 

Ирләрегезне, зинһар, саклагыз!

Балдан татлы шикәр-тозларыбыз

Уңга тулсын уллар, кызларыгыз,

Кайгыларны җиңел уздырыгыз,

Шатлыкларны бергә бүлегез.

Кадерле әтиләр, бәйрәмегез котлы булсын! Үзегез һәм гаиләгезгә ныклы сәламәтлек, бәхет, шатлыклар телибез. Изге эшләрегездә уңышлар, тормышыгызда ак бәхетләр юлдаш булсын.

Сүзне балаларга бирәбез.  Аларның чын йөрәктән сезне котлауларын чын күңелдән кабул итик.

Балалар:   Әтиләр!!! Бәйрәм белән котлыйбыз,
Котлыйбыз, котлыйбыз!
“Солдатлар” җыры  башкарыла. 
Ә хәзер балаларның шигырьләрен тыңлап китик. 

Х.Булат          Кызыл байрак эленгән

Бүген барлык урамга.

Әтиләрнең, бабайларның,

Абыйларның, малайларның

Зур бәйрәме булганга.

Бүген бәйрәм көнендә

Әтиләрне котлыйбыз.

Шатлык, бәхет, сәламәтлек

Һәммәгезгә телибез.

Ш.Галиев сүзләре, сөйли  Хузин Рәмис “Бусы хәрби сер”
                          Еракта-еракта тора,

                          Минем абый сакта тора.

                          Әни эштә чакта тора,

                          Әти юлда чакта тора.

                          Мин уйнаган чакта тора,

                          Син йоклаган чакта тора.

                          Телевизор да карамый.

                          Читкә карарга ярамый,

                          Чиккә генә карап тора.

                          Дошман килеп кермәсен, - ди,

                          Безнең серне белмәсен,- ди.

                          Әниләр эштә булганда,

                          Берүзең генә калганда

                          Түгел өйне саклап тору,

                          Бу бит илне саклап тору.

                          Еракта-еракта тора,

                          Минем абый сакта тора.

                          Сакта һәр-һәр чакта тора

                          Әйтмим, кайсы якта тора.

                          Син үзең дә сорап торма.
Бусы – хәрби сер!
Ә хәзер безгә дә, үзегезгә дә күңелле булып китәр, бераз ярышып уйнап алыйк. Уен вакытында әтиләребезнең һәм улларыгызның уңганлыгын, булганлыгын тагын бер кат сынап карыйк.
(Безнең әтиләребез солдатта булып кайткан. Ә менә малайларыбыз солдат булырга әзерләнә.Әйдәгез командаларга бүлик тә ярыштырып карыйк әле. Әтиләр 1 команда, ә безнең әзерлек төркеме егетләре 1 команда була. Һәр команда үзенә исем уйлый. Әйдәгез, безнең егетләр, тезелеп басыйк әле. Әтиләр дә сынатмыйча гына тезелеп баса)
Мәктәпкә әзерлек төркеме исеме:“Бравые солдаты”

Әтиләр командасы:

“Ташбака” уены.
Әтиләр командасыннан һәм малайлар командасыннан 1 шәр кеше чакырыла, команда бирелгәч,  билгеле бер араны дүртаяклап йөгереп үтәләр.
Җыр:  Гардиева Айсылу  “Елак песи”
Динарыбыз яңа гына командада солдат булып карады. Хәзер шигырен сөйләп күрсәтсен әле.
Г. Динар             “Солдат булдым”  Җ.Тәрҗеманов
Каеш будым билемә,

Тасма тактым җиңемә,

Йолдызлы бүрек кидем:

· Мин солдат булдым! – дидем.

Иңемә мылтык астым,

Әти каршына бастым:

· Килдем, иптәш командир,

Әйдә, берәр фәрман бир.

· Смирно! – ди әти дә, -

Печән ашат бәтигә.

Бераз утын ярырсың.

Аннан... суга барырсың!

·  Була! – дидем фырт кына

Һәм борылдым кырт кына.

Шуннан китте, и китте...

Мине чын солдат итте.

Бетте ялкау гадәтем,

Санаулы һәр сәгатем,

Иртүк торам, юынам,

Сөлге белән уынам,

Ялт иттерәм тешләрне,

Аннан эшлим эшләрне.

Бүлмәдә тәртип хәзер,

Ни кирәксә, шул әзер.

Солдат булу шулай ул,

Өйрәнгәч бик уңай ул.
Л. Руфинә       Чик буенда сакчы тора,

Кулында – автоматы.

Еллар тыныч булсын, ди ул,

Бу – аның изге анты.

«Тупны кәрзингә кертү» уены. Идәнгә 2 кәрзин  куела. Шуңа  тупны  кертергә. Үз чиратыңда 1 тапкыр ыргытасың һәм иптәшеңә бирәсең. Кайсы команданың тубы күбрәк керә.
   Н.Элиана:Я.Игәнәй “Кызык итәм”
Н.Элиана:           Әти белән әнине                              

Чүт кенә кызык итәм. 

Үзләренә әйтмәгез, 

Сездән башка серемне

Беркем белмәсен бүтән.

Алар эштән кайтуга,

Бар өйне җыештырам, 

Аш пешерәм, чәй куям, 

Ә үзем күренмичә, 

Чоланга кереп торам.

Алар кергәч, юынгач, 

Һәм ашарга утыргач, 

Берни белмәгән сыман

Урамнан кайтып керәм.

Нәрсә диярләр икән?

Бу эшләрне эшләгән

Кем дип белерләр икән?

Җен дип белерләр микән???
  Җыр: “Солдатта  булган диләр” (Ш.Маннапов сүзләре, Г.Нигъмәтҗанов көе). 
Билен кысып буган диләр,

Бигрәк тә уңган диләр.

Әллә каян күрнеп тора

Солдатта булган диләр.

Кечеләрне кече итә,

Олыны зурлый диләр.

Әллә каян күрнеп тора,

Солдатта булган диләр.

Комбинизон алган диләр,

Шинелен салган диләр.

Шинелен салса да, солдат

Гадәте калган диләр.
Х.Гаяз            Туган илем имин булса,

Ал чәчәкләр үсәрләр.

Бакчада алмалар

Кызарышып пешәрләр.

Шундый матур илебезне

Саклаучылар булырбыз.

Кирәк икән, аны яуда

Яклаучылар булырбыз.
А.Эльвина    Туган җирем! Матур таңнар

Иленә тиңлим аны.

Ул – минем Татарстаным,

Бар татарның Ватаны.
Б.Фирзәр       Озакламый егет булып

Үсеп җитәрбез әле,

Татарстан дәүләтенә

Хезмәт итәрбез әле.
М.Динар            “Әти бик кирәк кеше”.

Әти эштән кайтып керсә,

Өйләр китә яктырып.

Көне буе сагынгандыр,

Ул да кайта атлыгып.

Хәлне сорый баштан сыйпап,

Миңа чаңгы көйләшә.

Әнием белән дә әти

Гел елмаеп сөйләшә.

Барыбызга да булыша,

Үзенең дә күп эше.

Әнигә, миңа, абыема

Әти – иң кирәк кеше!
Уен: “Озын капчыктан чыгу”.Капчыктан 1 кеше чыга, кулы белән иптәшенә кагыла. Кайсы команда тизрәк чыга.
Г.Камилә             “Әти кайтыр эштән” (Ямаш Игәнәй)

                       Һәммәсе дә әзер:

                       Чәй кайнаган күптән,

                       Мичтә бәлеш пешкән...

                       Тик әтинең кайтып

                       Җитәсе бар эштән.
Тынлык. Сәгать кенә

Тек-тек килә өйдә.

Барыбыз да көтә:

Әни, мин, кечкенә

Исламия бишектә.

Кайтып керер әти,
Әниемне үбәр,

Мине күккә чөяр.

Бишегеннән алып

Имламияне сөяр.

Идән юганымны,

Су китергәнемне

Әни аңа сөйләр.

И сөенер әти,

Кызым уңган, дияр!
                       Сагынып, зарыгып

                       Барыбыздан бигрәк

                       Әтине мин көтәм:
                       Ул кайтудан да зур

                       Шатлык бармы икән,

                       Бу дөньяда бүтән?..  
Җыр: “Капитан минем абый”
    Д.Илназ:    “Мин дә солдат булырмын”.

                        Әтиемнең фуражкасын

                        Киямен дә башыма.

                        Әти кебек булдым диеп,

                        Басам көзге каршына.

                        Аннан шык-шык итеп атлап

                        Чыгып китәм урамга,

                        Малайлар белән бергәләп

                        Солдат булып уйнарга.

                        Үсеп кенә җитим әле

                        Мин дә солдат булырмын.

                        Абый кебек чик буенда

                        Илне саклап торырмын.  
Г. Айсылу:    “Зиләнең курчагы” (Х.Халиков)

                        Зиләнең бер курчагы бар,

                        Сузып кына “әннә”, - ди,

                        Абый аңа: “Әттәбезне

                        Яратмыйсыңмы әллә?” - ди.

                        Сөеп кенә тора безне,

                        Беләсең бит әтине...

                        Я үпкәләр, аңа да бер

                        “Әттә” - диеп әйт инде.
Солдат кешенең аның күз күреме дә яхшы булырга тиеш. Шуның өчен әйдәгез әле, “Элмәккә эләккән туп” уенын уйнап алыйк.

 Секундка кем күбрәк кертә. Капитаннар команда өчен көрәшә.

Секундлар минутлар санап сәгать тек-тек килә. Ул җитезлек сорый.

-Солдатлар бер җиргә дә соңарырга теш түгел. Әйдәгез әле соңарган малай турында җыр тыңлап үтик. Ул “Сәгать” дип атала. Ул җырның сүзләрен кем язган әле. (Муса Җәлил) 
Г.Фирзәр:    Һәрвакытта иңнәремдә 

                      Тоям әтием кулларын.

                      Һәрчак тыныч һәм бәхетле

                      Булсын барыр юлларым.

                             Кирәк булса әтиләр күк

                             Утлар-сулар кичәрбез.

                             Илебезне саклау өчен

                             Батыр булып үсәрбез.  

С.Айрат:      Гел кояш балкысын күкләрдә,

Чыкмасын кап-кара болытлар.

Тынычта яшәсен Җир-ана,

Елмаеп уянсын балалар.
М.Илсаф:     “Шофер булам”.

Мин дә, әтием шикелле,

Шофер булырга уйлыйм.

Шуның өчен һәрвакыт

Машинам белән уйныйм.

Тизрәк үсеп шофер булсам,

Нишләргә белер идем:

Урамдагы бар баланы

Утыртып йөрер идем.
Безнең Фирзәребез дә машинаны бик ярата.Ул безгә хәзер җырлап күрсәтә. “Мин машина яратам”
Г.Зәлия:       Әти янымда булганда

Бернәрсәдән курыкмыйм 
Әти сүзе миңа закон

Әтиемне тыңлыйм мин.
Уен: “Көнгерә”. Тупны тез арасына кыстырып урап килергә.

Х.Булат:      “Чүкеч”.

Үстең инде, улым, дип,

Эш өйрәнсен кулың, дип,

Әти чүкеч тоттырды,

Бер кадакка суктырды.

Суктым ике, суктым өч,

Дүртенчегә бетте көч.

Көч беткәнен сизептер,

Бармакка төште чүкеч.

Әти сукса, нык суга,

Кадактан да ут чыга.

Каян килә мондый көч,

                        Тылсымлыдыр бу чүкеч. 
Яслеләр чыгышы. Аларның да сүзләре бар. Әйдәгез әле.

Татар кииемнәре киеп малайлар әзерләнә.

Безнең малайлар ут уйнатып гармунда да уйный башларлар- җырдагыча.   “Гармун уйныйм”

Бер шигырь.    М.Җәлил                 Булат

Без әти белән икәү

Охшаганбыз төс белән.

Борныбыз да кәкере,

Авызыбыз да кечкенә.

Әти мине ярата,

Бик кадерләп үстерә.

Мин йөткерсәм, йөткерә,

Мин төчкерсәм, төчкерә.

Әт и миңа ошаган,

Мин әтигә ошаган.

Әти миңа ышана,

Мин әтигә ышанам.

Алма агачыннан

Ерак төшми диләр бит.

Алтын була кечкенә,

Артык үсми,- диләр бит.
Хәзер берничә табышмак әйтеп китәбез.

1.Нинди савыттан эчеп булмый? (Буш савыттан)  Малайларга

1.Чиләккә башта нәрсә салалар? (Күз салалар)

2.Кайчан бернинди дә тавыш ишетеп булмый?  (Тыи- тын вакытта)
2.Нәрсәне йомык күз белән күреп була?  (Төшне)

3.Энә дә бүләк, дөя дә бүләк. Ә аерма нәрсәдә? (Дөягә сикереп утырасың, энәгә утыргач сикерәсең.  )

3.Күпләп утыртсаң да, мәңге яфрак ярмый торган агач? (Багана)

Малайлар башкаруында  татар халык  биюе .
Малайлар җырладылар да , биеделәр дә ә хәзер әтиләр Сездән  2 җыр.
Балалар әтиләрен котлап открыткалар бирәләр.

Җир йөзендә канлы сугыш кабатланмасын өчен,

Ятимнәрнең күз яшьләре кабат таммасын өчен.

Безгә тынычлык кирәк!!!

Җыр “Кояшлы ил”

(Бүләкләр тапшырыла.)
Актаныш муниципаль районы Татар Суыксу урта гомуми белем бирү бюджет учреждениесе структур бүлекчәсе Татар Суыксу балалар бакчасы

«Ягез, әле, әтиләр!»


Катнаш төркем балалары                               белән уздырылган кичә                              Тәрбияче Галиуллина А.Ф.














